
აუდიტის მიზანი 

აუდიტის მიზანია აუდიტის ობიექტის 2013-2014 წლების პერიოდის 

მდგომარეობით შედგენილი ბუღალტრული ანგარიშგების სისწორეზე მოსაზრების 

გამოთქმა. 

აუდიტის ობიექტის ბუღალტრული ანგარიშების ფორმები, რომლებზეც 

გაიცემა აუდიტორული დასკვნა, მოიცავს აუდიტის ობიექტის ბალანსს 2013-2014 

წლების მდგომარეობით და ბალანსის დანართ ფორმებს, რომლებიც დადგენილია 

„ბიუჯეტების დაფინანსებაზე მყოფი ორგანიზაციების ბუღალტრული ანგარიშგების 

ფორმების დამტკიცების შესახებ“ საქართველოს ფინანსთა მინისტრის 2008 წლის 16 

აპრილის N364 ბრძანებით. 

აუდიტის  ობიექტის  ხელმძღვანელობის  პასუხისმგებლობა 

აუდიტის ობიექტი  ვალდებულია უზრუნველყოს ბუღალტრული ანგარიშგების 

მომზადება და სამართლიანად წარდგენა შემდეგი ნორმატიული აქტების 

შესაბამისად: 

- „საქართველოში ბუღალტრული არღიცხვისა და ანგარიშგების შესახებ 

დებულების დამტკიცების თაობაზე“ საქართველოს პრეზიდენტის 1998 წლის 6 

თებერვლის №70 ბრძანებულება; 

- „ავტონომიური რესპუბლიკების ბიუჯეტებისა და ადგილობრივი 

თვითმმართველი ერთეულების ბიუჯეტების დაფინანსებაზე მყოფი 

ორგანიზაციების ბუღალტრული აღრიცხვის შესახებ ინსტრუქციის 

დამტკიცების შესახებ“ საქართველოს ფინანსთა მინისტრის 2007 წლის 28 

დეკემბრის №1321 ბრძანებით დამტკიცებული ინსტრუქცია; 

- „ბიუჯეტის დაფინანსებაზე მყოფი ორგანიზაციების ბუღალტრული 

ანგარიშგების ფორმების დამტკიცების შესახებ“ საქართველოს ფინანსთა 

მინისტრის 2008 წლის 16 აპრილის №364 ბრძანება. 

მოცემული პასუხისმგებლობა მოიცავს შიდა კონტროლის სისტემის 

შემუშავებას, დანერგვასა და შენარჩუნებას, რაც საჭიროა ისეთი ფინანსური 

ანგარიშგების მომზადებისა და წარდგენისათვის, რომელიც არ შეიცავს შეცდომით ან 

განზრახ არამართლზომიერი ქმედებით (თაღლითობით) გამოწვეულ არსებით 

უზუსტობას. გარდა ამისა, ხელმძღვანელობა პასუხისმგებელია აუდიტორებისათვის 

მოწოდებული ინფორმაციის სისწორესა და სისრულეზე. 

აუდიტორის  პასუხისმგებლობა 

სახელმწიფო აუდიტის სამსახურის  მოსამსახურე ვალდებულია:  

ა) აუდიტი წარმართოს უმაღლესი აუდიტორული ორგანოების აუდიტის 

საერთაშორისო სტანდარტების (ISSAI) შესაბამისად, რაც გულისხმობს პროფესიული 

ეთიკის მოთხოვნებთან შესაბამისობის დაცვას, ასევე აუდიტის დაგეგმვასა და 

ჩატარებას გონივრული რწმუნების მისაღებად იმის შესახებ, რომ აუდიტის ობიექტის 

ანგარიშგება არ შეიცავს არსებით უზუსტობას; 

ბ) დაიცვას საქართველოს კონსტიტუცია და სხვა ნორმატიული აქტები;   

გ) აუდიტის ობიექტს გააცნოს აუდიტის სახეობა, მიზანი, პერიოდი და მხარეთა  

უფლება-მოვალეობანი;   

დ) უზრუნველყოს პერსონალური მონაცემების, სახელმწიფო, სამსახურებრივი 

და  კომერციული საიდუმლოებების დაცვა საქართველოს კანონმდებლობით 

დადგენილი  წესით;   

ე) აუდიტის შედეგები არ გახადოს საჯარო აუდიტის ანგარიშის შედგენამდე;   

ვ) აუდიტის პროცესში შესაძლო დანაშაულის ნიშნების გამოვლენის 

შემთხვევაში,  დოკუმენტების ორიგინალები დაურთოს აუდიტის მასალებს, ხოლო 

მათი დამოწმებული  ასლები დატოვოს აუდიტის ობიექტში;   

ზ) დაიცვას სახელმწიფო აუდიტის სამსახურის მოსამსახურეთა ეთიკის კოდექსი;   

თ) აუდიტის ჩატარებისას არ ჩაერიოს აუდიტის ობიექტის მიმდინარე 

საქმიანობაში. 

აუდიტორული პროცედურები შეირჩევა აუდიტორის პროფესიულ მსჯელობაზე 

დაყრდნობით, რაც მოიცავს: 

- ბუღალტრული ანგარიშგების ფორმებში არსებითი უზუსტობების რისკებისა 

და კონტროლის მექანიზმების შეფასებას; 

- ბუღალტრული აღრიცხვის სისტემისა და აუდიტის ობიექტის 

ხელმძღვანელობის მიერ შემუშავებული აღრიცხვის წესების შეფასებას; 

- ანგარიშგების წარდგენის საერთო შეფასებას; 

- სხვა დამატებით პროცედურებს, რომლებიც განისაზღვრება აუდიტის 

მსვლელობისას. 

ინფორმაცია აუდიტის ობიექტის შესახებ   

თიღვის მუნიციპალიტეტს უფლება აქვს, იმ ტერიტორიაზე, სადაც კომპაქტურად 

არიან განსახლებული იძულებით გადაადგილებული პირები, განახორციელოს 

საკუთარი და დელეგირებული უფლებამოსილებები. აღნიშნული გულისხმობს 

იძულებით გადაადგილებულ პირთა დახმარებას და მათთვის სოციალური და 

საყოფაცხოვრებო პირობების გაუმჯობესებას,  მუდმივ საცხოვრებელ ადგილზე 

დაბრუნებამდე. 

მუნიციპალიტეტი საქმიანობას ახორციელებს საკუთარი ბიუჯეტის საშუალებით. 

მუნიციპალიტეტის დაფინანსების წყაროს წარმოადგენს საკუთარი შემოსულობები, 

რომელიც, თავის მხრივ, ძირითადად მოიცავს სახელმწიფო ბიუჯეტიდან 

გადმოცემულ გათანაბრებით ტრანსფერს. გარდა ამისა, მუნიციპალიტეტი 

სახელმწიფო ბიუჯეტიდან ფინანსდება მიზნობრივი ტრანსფერით, რომელსაც იღებს 

დელეგირებული უფლებამოსილების განსახორციელებლად. 

2014 წელს  ბიუჯეტის შესრულების ანგარიშის მიხედვით, თიღვის  

მუნიციპალიტეტის შემოსულობებმა შეადგინა 1 310.0  ათასი ლარი. 

შემოსულობებიდან 1 295.9 ათასი ლარი (98,9%) არის  სახელმწიფო ბიუჯეტიდან  

მიღებული ტრანსფერი. მათ შორის, გათანაბრებითი ტრანსფერის სახით მიღებულია  

1 285.9 ათასი ლარი, მიზნობრივი ტრანსფერი შეადგენს 10.0  ათას ლარს, ხოლო 

სპეციალური ტრანსფერი მუნიციპალიტეტს 2014 წელს არ მიუღია.  



6 
 

დიაგრამა 1: სახელმწიფო ბიუჯეტიდან მიღებული ტრანსფერი - 2014 წელი 

 

2014 წლის ბიუჯეტის შესრულების ანგარიშის მიხედვით, ბიუჯეტის 

გადასახდელებმა შეადგინა 1 351.0 ათასი ლარი. გადასახდელების 99,7%-ს  შეადგენს 

ხარჯები, ხოლო 0,3%-ს - არაფინანსური აქტივების ზრდა.  

აუდიტის ჯგუფი არ გამოთქვამს მოსაზრებას 2014 წელს  ფინანსურ 

ანგარიშგებაში წარმოდგენილი საწყისი ნაშთების სისწორეზე.  ჩასატარებელი 

აუდიტორული პროცედურების განსაზღვრის დროს ბალანსში წარმოდგენილი 

საწყისი ნაშთები  მიღებულია, როგორც სარწმუნო. ჩატარებული აუდიტორული 

პროცედურებით გამოვლინდა, რომ მუნიციპალიტეტის მიერ დანერგილი შიდა 

კონტროლის მექანიზმები ვერ უზრუნველყოფს არსებითი უზუსტობების 

გამოვლენას ან/და თავიდან აცილებას. აუდიტის შედეგად  გამოვლინდა აგრეთვე 

უზუსტობები და რიგი გარემოებები, რომლებიც  არსებით გავლენას ახდენს 

ფინანსურ ანგარიშგებაში წარმოდგენილი ინფორმაციის სისწორეზე.   

მოპოვებული აუდიტორული მტკიცებულებები საკმარისი და შესაფერისია 

აუდიტორული მოსაზრების გამოსათქმელად საჭირო საფუძვლების შესაქმნელად. 

1285.9 

10.0 

გათანაბრებითი ტრანსფერი 

მიზნობრივი ტრანსფერი 

დასკვნის  გაცემაზე  უარის  საფუძვლები 

ფინანსური ანგარიშგების მომზადება.  სინთეზური და ანალიზური აღრიცხვა 

კრიტერიუმი: საქართველოს ფინანსთა მინისტრის 2008 წლის 16 აპრილის №364 

ბრძანების1 შესაბამისად, თიღვის  მუნიციპალიტეტი, როგორც ადგილობრივი 

თვითმმართველი ერთეულების ბიუჯეტების დაფინანსებაზე მყოფი ორგანიზაცია, 

ვალდებულია დადგენილ ვადებში მოამზადოს პერიოდული და წლიური ფინანსური 

ანგარიშგებები, სადაც უნდა აისახოს ინფორმაცია ორგანიზაციის ფინანსური 

მდგომარეობის შესახებ. 

ორგანიზაციაში ეკონომიკური მოვლენებისა და ნაკადების აღრიცხვა  

ხორციელდება საქართველოს ფინანსთა მინისტრის 2007 წლის 28 დეკემბრის №1321 

ბრძანებით დამტკიცებული „ბიუჯეტების დაფინანსებაზე მყოფი ორგანიზაციების 

ბუღალტრული აღრიცხვის შესახებ“ ინსტრუქციით. ამავე ინსტრუქციით 

განსაზღვრულია ანგარიშების გეგმა, რომელიც ორგანიზაციამ უნდა გამოიყენოს 

სხვადასხვა ეკონომიკური მოვლენების აღრიცხვისთვის. პირველად დოკუმენტებში 

მოცემული ინფორმაცია გროვდება და სისტემატიზირდება სააღრიცხვო 

რეგისტრებში, რომლებიც შედგენილია ბუღალტრული აღრიცხვის საერთო 

მეთოდოლოგიური პრინციპების დაცვით და ბუღალტრული ანგარიშგების შედგენის 

საფუძველია. 

არსებული მდგომარეობა: 2014 წლის 11  ნოემბერს შიდა ქართლისა და მცხეთა- 

მთიანეთის  საოლქო პროკურატურის მიერ, თიღვის მუნიციპალიტეტიდან 

ამოღებულია სრული ფინანსური დოკუმენტაცია 2008 წლიდან 2014 წლის 29 

ოქტომბრის მდგომარეობით.  

          პასუხისმგებელი პირის განმარტებით, 2013 წლის განმავლობაში 

მუნიციპალიტეტი არ ადგენდა პერიოდულ ფინანსურ ანგარიშგებას2, ხოლო 

                                                           
1 საქართველოს ფინანსთა მინისტრის 2008 წლის 16 აპრილის №364 ბრძანება „ბიუჯეტების დაფინანსებაზე მყოფი 

ორგანიზაციების ბუღალტრული ანგარიშგების ფორმების დამტკიცების შესახებ“. 
2
 დარღვეულია „ბიუჯეტების დაფინანსებაზე მყოფი ორგანიზაციების ბუღალტრული ანგარიშგების ფორმების დამტკიცების 

შესახებ“ საქართველოს ფინანსთა მინისტრის 2008 წლის 16 აპრილის #364 ბრძანების 31 პუნქტის მოთხოვნები. 

ობიექტის წლიური ბალანსისა და ბალანსის დანართი ფორმების შევსება 2014  წლის 

1-ლი იანვრის მდგომარეობით ვერ მოხერხდა, რადგან ამოღებული იყო საფინანსო 

დოკუმენტაცია.  

 გავლენა 

 საანგარიშო პერიოდში მუნიციპალიტეტს  არ შეუდგენია პერიოდული და 

წლიური ფინანსური ანგარიშგება, ხოლო საბუღალტრო დოკუმენტაციის 

ამოღების გამო შეუძლებელია სინთეზური და ანალიზური აღრიცხვის 

დოკუმენტაციის წარმოების შეფასება. 

 მასშტაბის შეზღუდვის მიზეზით, არ არსებობს საკმარისი მტკიცებულებები 

ზოგადად საბუღალტრო გატარებების კანონმდებლობასთან შესაბამისობის 

შესახებ.  

აუდიტის დასკვნა-უარი დასკვნის გაცემაზე 

ბუღალტრული ანგარიშგების ფორმების არარსებობისა და სამართალდამცავი 

ორგანოების მიერ თიღვის მუნიციპალიტეტის საფინანსო დოკუმენტაციის ამოღების 

გამო, მასშტაბის შეზღუდვის გავლენა აუდიტზე იმდენად არსებითი და 

ყოვლისმომცველია, რომ აუდიტის ჯგუფმა აუდიტის ობიექტზე ვერ მოიპოვა 

საკმარისი და შესაფერისი აუდიტორული მტკიცებულებები, რის გამოც გამოთქვამს 

მოსაზრებას - „უარი დასკვნის გაცემაზე“. 

2014 წლის ფინანსური ანგარიშგების პირობითი მოსაზრების საფუძვლები 

მიმდინარე ანგარიში ბანკში ეროვნულ ვალუტაში 

გარემოება. თიღვის მუნიციპალიტეტის მიერ საბანკო ანგარიშზე  არსებული 

ფულადი სახსრების საწყისი და საბოლოო ნაშთები 2014 წლის ფინანსურ 

ანგარიშგებაში არასწორად არის   წარმოდგენილი.  საბანკო ამონაწერის მიხედვით, 

2014 წლის 1 იანვრის მდგომარეობით, მუნიციპალიტეტს ნაშთის სახით ერიცხებოდა  

218.6 ათასი ლარი,  ფინანსურ ანგარიშგებაში კი წარმოდგენილია 219.8 ათასი ლარით;  

2015 წლის 1 იანვრის მდგომარეობით კი - 198.1 ათასი ლარის ნაცვლად ფინანსურ 

ანგარიშგებაში წარმოდგენილია 199.2 ათასი ლარით.  

გავლენა 

o ფინანსურ ანგარიშგებაში (ბალანსი - ფორმა №1) „მიმდინარე ანგარიში ბანკში 

ეროვნულ ვალუტაში“ მუხლის საწისი და საბოლოო ნაშთები ფინანსურ 

ანგარიშგებაში გაზრდილი თანხით არის წარმოდგენილი.  

 

მანქანა-დანადგარები და ინვენტარი 

გარემოება. მუნიციპალიტეტმა დევნილთა  დასახლებაში წყალმომარაგების 

გაუმჯობესების მიზნით შეიძინა წყლის ტუმბოები, ღირებულებით - 15.4 ათასი 

ლარი. აღნიშნული თანხა  ფინანსურ ანგარიშგებაში ასახულია „სხვადასხვა 

ხარჯების“  მუხლში. სასურველია, მუნიციპალიტეტმა  მოახდინოს შეძენილი 

ქონების არაფინანსურ აქტივად აღიარება და შემდეგში მათი გადაცემა საქართველოს 

კანონმდებლობით განსაზღვრული წესით. 

გავლენა 

o ფინანსურ ანგარიშგებაში (ბალანსის დანართი ფორმა №2) „სხვადასხვა 

ხარჯების“ მუხლი გაზრდილია 15.4  ათასი ლარით. 

o ფინანსურ ანგარიშგებაში (ბალანსი - ფორმა №1 და ბალანსი - დანართი ფორმა 

№2-1, №5) „მანქანა-დანადგარებისა და ინვენტარის“  მუხლი შემცირებულია 

15.4  ათასი ლარით. 

 



10 
 

შრომის ანაზღაურება 

გარემოება. თიღვის მუნიციპალიტეტმა 2014 წელს ხელფასის ფონდიდან სადეკრეტო 

შვებულებისათვის გასცა 2.4 ათასი ლარი. აღნიშნული მიეკუთვნება „სოციალური 

უზრუნველყოფის“ მუხლს. 

 

გავლენა 

o ფინანსურ ანგარიშგებაში (ბალანსი - დანართი ფორმა №2) „შრომის 

ანაზღაურების“ მუხლი გაზრდილია 2.4 ათასი ლარით, ხოლო იმავე თანხით 

შემცირებულია (ბალანსი - დანართი ფორმა №2, №3) „სოციალური 

უზრუნველყოფის“ მუხლი. 

ძირითადი კაპიტალის მოხმარება 

გარემოება. მუნიციპალიტეტის მიერ ძირითად საშუალებებზე  წლის განმავლობაში 

განმავლობაში დარიცხულია ცვეთა 10.7 ათასი ლარი. აღნიშნული მონაცემი 

ფინანსური ანგარიშგების დანართ ფორმა №2-ში წარმოდგენილი არ არის.  

 

გავლენა 

o ფინანსურ ანგარიშგებაში (ბალანსი - დანართი ფორმა №2) „ძირითადი 

კაპიტალის მოხმარების“ მუხლი 10.7 ათასი ლარით შემცირებულად არის 

წარმოდგენილი.  

სხვა ხარჯები 

გარემოება. ბუღალტრული მონაცემების მიხედვით, მუნიციპალიტეტმა „სხვა 

ხარჯების“ მუხლით გასწია 120.4 ათასი ლარის ხარჯი. აღნიშნული ფინანსურ 

ანგარიშგებაში წარმოდგენილია არასწორად, 111.1 ათასი ლარით.  

გავლენა 

o ფინანსურ ანგარიშგებაში (ბალანსი - დანართი ფორმა №2) „სხვა ხარჯების“ 

მუხლი წარმოდგენილია 9.3 ათასი ლარით ნაკლები ოდენობით.  

 

საქონელი და მომსახურება 

გარემოება. შტატგარეშე მოსამსახურეებზე 2014 წლის განმავლობაში გაცემულია 46.8 

ათასი ლარი. აღნიშნული ფინანსურ ანგარიშგებაში დანართ ფორმა №3-ში 

წარმოდგენილია „მომუშავეთა ანაზღაურების“ მუხლში, ნაცვლად „საქონლისა და 

მომსახურების“ მუხლისა. 

გავლენა 

o ფინანსურ ანგარიშგებაში (ბალანსი - დანართი ფორმა №3) „მომუშავეთა 

ანაზღაურების“ მუხლი გაზრდილია 46.8 ათასი ლარით, ხოლო იმავე თანხით 

შემცირებულია „საქონლისა და მომსახურების“ მუხლი.  

ბიუჯეტიდან მიღებული დაფინანსება 

გარემოება. მუნიციპალიტეტის მიერ დელეგირებული უფლებამოსილების 

განსახორციელებლად მიღებული შემოსავალი - 10.0 ათასი ლარი, ფინანსურ 

ანგარიშგებაში წარმოდგენილია 1.0 ათასი ლარით.  

გავლენა 

o ფინანსურ ანგარიშგებაში (ბალანსი - დანართი ფორმა №3) „შემოსავლების“ 

მუხლი 9.0 ათასი ლარით შემცირებულად არის წარმოდგენილი. 

o აღნიშნული გავლენას ახდენს ფინანსურ ანგარიშგებაში (ბალანსი - ფორმა №1)  

წარმოდგენილ „წმინდა ღირებულების“ მუხლის  სისწორეზე. 

აქტივების უსასყიდლოდ გადმოცემა 

გარემოება. საქართველოს ფინანსთა სამინისტრომ მუნიციპალიტეტს უსასყიდლოდ 

გადასცა კომპიუტერული ტექნიკა3, საერთო თანხით 2.0 ათასი ლარი. აღნიშნული 

ბალანსის დანართ ფორმა №3-ში წარმოდგენილია მუხლში „გრანტები სასაქონლო 

ფორმით“, ნაცვლად მუხლისა - „აქტივების უსასყიდლოდ მიღება“. 

გავლენა 

o ფინანსურ ანგარიშგებაში (ბალანსი - დანართი ფორმა №3) „აქტივების 

უსასყიდლოდ მიღების“ მუხლი შემცირებულია 2.0 ათასი ლარით, ხოლო 

იმავე თანხით გაზრდილია მუხლი -„გრანტები სასაქონლო ფორმით“. 

o აღნიშნული გავლენას ახდენს (ბალანსი - დანართი ფორმა №3) „შემოსავლების“ 

მუხლის სისწორეზე.  

 

სხვა  მნიშვნელოვანი  საკითხების  ხაზგასმა 

 საქართველოს მთავრობის 2012 წლის 23 ოქტომბრის №1908 

განკარგულებით, თიღვის მუნიციპალიტეტს საკუთრებაში გადაეცა ქალაქ გორში, 

გრიგოლ ფერაძის ქუჩის №5-ში მდებარე ადმინისტრაციული შენობიდან 815.42 კვ.მ 

ფართობი. 2013 წლის 21 აგვისტოს მუნიციპალიტეტის საკრებულოს №26 

განკარგულებით, მუნიციპალიტეტმა მიატოვა აღნიშნული ქონება და ის კვლავ 

დაუბრუნდა სახელმწიფოს. ქალაქ თბილისის მთავრობის 2013 წლის 31 ივლისის 

დადგენილების საფუძველზე, სსიპ „ქონების მართვის სააგენტოს“ ბრძანებით, 

უსასყიდლო უზუფრუქტის ფორმით 2014 წლის ბოლომდე თიღვის 

მუნიციპალიტეტს გადაეცა ქ. თბილისში, დავით აღმაშენებლის გამზირის №89/24-ში 

მდებარე შენობიდან 226.85 კვ.მ ფართობი. სარგებლობის ვადის გასვლის შემდეგ, 

ქალაქ თბილისის მუნიციპალიტეტის მთავრობის 2015 წლის №05.22.122 

განკარგულებით, მათ 3 წლის ვადით, კვლავ გადაეცათ მხოლოდ 153.4 კვ.მ. ფართობი. 

                                                           
3
 მიღება-ჩაბარების აქტი (11.12.2014). 

აუდიტის დასკვნა  -  პირობითი დასკვნა 

სახელმწიფო აუდიტის სამსახურის მოსაზრებით, გარდა „პირობითი 

მოსაზრებების საფუძვლების“ საკითხების შესაძლო გავლენისა, თიღვის 

მუნიციპალიტეტის ფინანსური ანგარიშგება 2015 წლის 1 იანვრის მდგომარეობით, 

ყველა არსებითი ასპექტის გათვალისწინებით, მომზადებულია ჩამოთვლილი 

დოკუმენტების საფუძველზე: 

 „საქართველოში ბუღალტრული აღრიცხვისა და ანგარიშგების შესახებ“ 

დებულების დამტკიცების თაობაზე“ საქართველოს პრეზიდენტის 1998 წლის 

6 თებერვლის №70 ბრძანებულება; 

 საქართველოს ფინანსთა მინისტრის 2007 წლის 28 დეკემბრის №1321 

ბრძანებით დამტკიცებული „ბიუჯეტების დაფინანსებაზე მყოფი 

ორგანიზაციების ბუღალტრული აღრიცხვის შესახებ“  ინსტრუქცია; 

 „ბიუჯეტების დაფინანსებაზე მყოფი ორგანიზაციების ბუღალტრული 

ანგარიშგების ფორმების დამტკიცების შესახებ“  საქართველოს ფინანსთა 

მინისტრის 2008 წლის 16 აპრილის №364 ბრძანება. 

თიღვის მუნიციპალიტეტის 2014 წლის ფინანსური ანგარიშგება 

აუდიტის  ანგარიშის  გასაჩივრების  წესი 

საქართველოს მოქმედი კანონმდებლობის თანახმად, აუდიტის ანგარიში 

ჩაბარებიდან 20 დღის ვადაში შეიძლება გასაჩივრდეს საქართველოს სახელმწიფო 

აუდიტის სამსახურში.      

აუდიტის ჯგუფის წევრების ხელმოწერები  

 

წამყვანი აუდიტორი: 

ზურაბ ქათამაძე 

 

                            ხელმოწერა 

 

        თარიღი 

   

 აუდიტორი: 

 ლია გუჯაბიძე 

 

                                      ხელმოწერა 

 

                 თარიღი 

   

 აუდიტორი:  

ქრისტინე ეკალაძე                                        

 

                                      ხელმოწერა    

                                    

თარიღი 

    

აუდიტორ-ასისტენტი: 

შალვა ბუცხრიკიძე                                        

 

                                   ხელმოწერა    

  

თარიღი 

 

 


